
SUMMARY. The article discusses the components of the model "Formation of students as socially active people". In accordance 
with the requirements of today, the program is aimed at developing each component, taking into account the rich spiritual heritage of our 
great ancestors. 

Didaktikalıq principler: tálimdi ilimiy tiykarda 

shólkemlestiriw; onıń tárbiyalıq xarakteri, turaqlı 
dawamıylıǵı; kórgizbeligi, mazmunınıń oqıwshılarǵa say 
bolıwı; oqıtıwdıń belsendiligi hám sanalılıǵı; bilim, 
kónlikpe hám mamanlıqlardı puqta ózlestiriw hám hár bir 
oqıwshı menen jeke tártipte islesiwden ibarat bolıp tabıladı. 

Oqıtıwshı oqıwshılarǵa mashina hám úskenelerdiń 
dúzilisi, islew principi hám miynetti shólkemlestiriwdi 
tereń úyretiwi, olardı ilim hám texnikanıń jetiskenlikleri, 
alımlar, injener hám jumısshılardıń xızmetleri haqqındaǵı 
maǵlıwmatlar menen de tanıstırıwı lazım. 

Tálimdi ilimiy tiykarda shólkemlestiriw principi 
oqıwshılardıń tálim jumısların aktivlestiriwshi, aqılıy 
kábiletlerin óstiriwshi, olardı óz betinshe bilim alıwǵa 
úyretiwshi usıllardı tańlaw hám texnikalıq atamalardan 
paydalanıwǵa ádetleniw bolıp tabıladı. 

Tálimniń tárbiyalıq xarakteri oqıwshılarǵa kásiplik 
bilim beriw, olardıń aqlıy ósiwi hám de dúnyaqarasınıń 
qáliplesiwi ushın shárayat jaratadı. 

Tálimdi ámelge asırıwda oqıtıwshı oqıtıwshılarda óz 
kásiplerine muxabbat, sanalı intizam, óz miynetin 
rejelestire alıw, jámáát penen islese alıw kónlikpelerin 
tárbiyalawı lazım.  

Kórgizbelilik principi úyrenilip atırǵan hádiyse hám 
zatlardı janlı ańlaw tiykarında ózlestiriwdi názerde tutadı. 

Tálimniń kórgizbelilik prinсipi oqıw materialın anıq 
obrazlar arqalı tikkeley ańlawdı tamiyinleydi. 

Tálim processinde kórgizbeli qurallardan durıs 
paydalanıw oqıwshılar texnikaǵa baylanıslı bilimlerdi puqta 
ózlestirip alıwına, olarda mamanlıq payda bolıwına járdem 
beredi. 

Eger kórgizbeli qural qanday da bir pikir ushın kórsetiw 
quralı bolsa, sóylew tiykarǵı, al kórgizbeli qural bolsa 
járdemshi qural bolıp tabıladı. Eger kórgizbeli qural 
baqılawdı rawajlandırıw ushın qollansa, sóz qısqa bolıwı, 
tek ǵana tiykargı kuralǵa, yaǵnıy baqılawdıń maqset hám 
wazıypaların ámelge asırıwǵa qaratılıwı kerek. 

Mine usı talaplardı orınlaw ushın teoriyalıq sabaqlarda 
plakat, multimedia, kinofilm, diafilm, janılǵı maylaw 
materialları, maylaw hám janılǵı menen tamiyinlew 
úskeneleri, stetoskop hám t.b. bolıwı kerek. Tálimniń 
oqıwshılarǵa say bolıw principi olardıń aqlıy, fizikalıq hám 
jas ózgesheliklerin esapqa alıwdı talap qıladı. 

Sanalılıq hám belsendilik principi tálimdi oqıwshılar 
ilimiy bilimlerdi sanalı, dóretiwshilik ózlestiretuǵın 
baǵdarda shólkemlestiriwdi názerde tutadı. Al, buǵan 
oqıwshılardıń sabaq waqtındaǵı júdá belsendiligi menen 
erisiw múmkin. 

Bul princip óndiris tálimi processinde kásiplik 
mamanlıqlardı sanalı ózlestiriwde, ondaǵı is háreketlerin 
parıqlay alıwda kórinse, ámeliy tapsırmalardı orınlawda usı 
principtiń nátiyjesi miynet uılları durıs hám belgilengen 
waqıtta orınlanıwında, mashinanı basqarıwda pedal hám 
rıchaglardan durıs hám tez paydalanıwda, bilim hám 
mamanlıqlardı jańa obektlerge tez hám anıq kóshiriwde 
kórinedi. 

Mamanlıqlardı puqta ózlestiriw principi. Bul 
principke kóre oqıtıwshı ámeliy, laboratoriya sabaqlarınıń 

nátiyjeliligin qadaǵalap turadı. Mamanlıqlar puqta 
ózlestiriwin támiyinlew maqsetinde úyrenilgen materiallar 
turaqlı ráwishte tákirarlap barıladı, jańa materialdı 
bekkemlew ilájları qollanıladı [1]. 

Bul princip óndiris tálimi processinde tómedegishe 
ámelge asırıladı: 

- keń qánigelikli traktorshı-mashinist kásibin iyelew 
maqsetinde miynet usılların kóp márte tákirarlaw; 

- mashinalar aydawdı úyretiw waqtında oqıwshılardıń 
túrli mamanlıqlardı óz betinshe iyelewine áhmiyet beriw; 

- oqıwshılarda texnikalıq ádebiyat hám 
maǵlıwmanamalardan paydalanıw kónlikpelerin payda 
etiw; 

-  mamanlıqlardı qáliplestiriwde ápiwayı shınıǵıwlardan 
quramalı shınıǵıwlarǵa ótiw hám sabaqlardı óndiriske jaqın 
shárayatta alıp barıw. 

Hár bir oqıwshıǵa jeke tártipte múnasibette bolıw 
principi oqıwshılardı hár tárepleme úyreniwdi, olarǵa óz 
waqtında járdem beriwdi, olardıń baslamashılıǵı hám 
dóretiwshilik qábileti kórinetuǵın shárayat jaratıwdı talap 
qıladı. 

Hár bir oqıwshınıń ózine tán tareplerin esapqa alıw 
ushın oqıtıwshı hám usta sabaq ótilemen degenshe olardıń 
minezlemesi menen tanısıwı hám hár biri menen sáwbet 
ótkeriwi kerek. 

Teoriyalıq tálim sabaqlarınıń shólkemlestiriwshilik 
formaların durıs tańlaw úlken áhmiyetke iye. Bunda sabaqtı 
ótiw ornı hám tártibi, oqıwshılardıń iskerligi hám de 
sabaqta olardı toparlarǵa ajıratıw, sabaq dawamında 
oqıtıwshı menen oqıwshılar arasındaǵı baylanıstıń áhmiyeti 
názerde tutıladı.  

Tálim insannıń biliw iskerliginiń eń quramalı túrlerinen 
biri bolıp, individual psixikalıq rawajlanıwdı hám 
bilimlerdi ózlestiriwdi anaǵurlım tezlestiredi. Oqıtıwshı 
tálim processinde tek qana bilim beriw menen 
shegaralanbaydı, bálki bul processte oqıtıwshı, talabaǵa 
tásir kórsetedi, al ol óz gezeginde olardıń bilim alıwların 
jáne de aktivlestiredi, nátiyjede oqıwshı tálim processiniń 
belsendi qatnasıwshısına aylanadı. 

Tálim processinde oqıwshılar sanasına sińdirilip atırǵan 
teoriyalıq bilimler ámeliy iskerlik jardeminde jáne de 
bekkemlenedi. Insan qorshap turǵan ortalıqtaǵı zat hám 
hádiyselerdiń áhmiyetin turmısta olarǵa dus keliw jolı 
menen bilip aladı, olardı ózlestiredi. Insan ámeliy iskerlik 
sebepli ǵana jámiyetlik, óndiris iskerligin 
shólkemlestiriwshi múnásibetler, sonday-aq, tábiyat 
hádiyseleriniń sırların ózlestirip aladı. 

Zatlar, buyımlar menen ámeliy qatnasta bolıw 
nátiyjesinde buyımlar sezim organlarına tásir qıladı, 
sezimler ańlawdı keltirip shıǵaradı. Ámeliyatta insannıń 
aktiv pikirlew iskerligi júzege keledi. Pikirlew járdeminde 
ol real waqıyalıqtı tereń túsinedi. 

Bilim deregi sanalǵan ámeliyattıń áhmiyeti haqqında 
sóz júritkende biliw processiniń áhmiyetin de kórsetip ótiw 
zárúr. 

Biliw quramalı dialektikalıq process bolıp, janlı 
dodalawdan abstrakt oy-pikirge, keyin ámeliyatqa ótiw jolı 
bolıp tabıladı. Biliw shaxs ushın belgisiz hám 

ózlestirilmegen nárse, waqıya hám hádiyseler áhmiyetiniń 
sana járdeminde ańlaw processi esaplanadı. Obektiv 
bolmıstı biliw onı seziwden baslanadı. Seziw sananıń sırtqı 
álem menen bolatuǵın birden-bin baylanısı bolıp tabıladı. 
Seziw qorshap turǵan ortalıqtaǵı zat hám hádiyselerdiń 
sezim organları (bizge belgili olar besew)na tásir etiwshi 
ayırım belgileriniń sanada óz sáwlesin tabıwı. Bunda hár 
bir organ, hár bir analizator I.P.Pavlov atap ótkendey, 
zatlardıń ayırım eń áhmiyetli sıpatların sezedi. Seziw 
waqıya hám hádiyselerdiń mazmunınıń sanada 
sáwleleniwine alıp keledi [2]. 

Ańlaw-seziw aǵzaları sanaǵa tásir etip turılǵan zat hám 
hádiyselerdiń onda (sanada) tutaslıǵınsha sáwleleniw 
processi bolıp tabıladı. 

Seziw hám pikirlew járdeminde túsinik payda boladı. 
Túsinik insan sanasında uzaq múddet saqlanıp qalatuǵın 
sezimler hám ańlawdıń dawamı esaplanadı. Yaki basqasha 
aytqanda, sezim aǵzalarına qanday da bir waqıtları tásir 
etken hám de ańlap jetilgen zat hám hádiyselerdiń sanadaǵı 
anıq seziw obrazı. Tájiriybe aqıbetinde adamda ańlaw za-
hirası bayıp, kóbeyip baradı. Ańlaw arqalı pikirlewde, 
túsiniklerdiń payda bolıwında úlken rol oynaydı.  

Insan tek qana pikir júritiw processinde ǵana belgili bir 
process yaki waqıya, hádiyseniń áhmiyetin, múnásibe-
tlerdiń sabepli baxalanıwların anıqlaydı hám usı arqalı ma-
teriallıq bolmıstıń tereń, tolıq hám tuwrı sáwleleniwine er-
isedi. Pikirlew I.P.Pavlov tálimatına kóre, nerv kletkalarınıń 
bahalanıwları yaki associaciyalarınıń payda bolıwınan ibar-
at bolıp tabıladı.  

 Tálim processinde qanday da bir pán tarawında insani-
yat tárepinen ózlestirilgen barlıq bilimlerdi úyreniw múm-
kin emes. Tálim processinde eń tiykarǵı, eń áhmiyetli 
bilimler - pánlerdiń tiykarları úyreniledi. 

Bilimlendiriw orınlarında úyreniletuǵın oqıw predmet-
leriniń sanı óziniń wazıypaları hám ózgesheliklerine mu-
wapıq tárizde artıp baradı. Baslawısh klasslarda tábiyat hám 
jámiyet nızamlıqları haqqındaǵı eń ápiwayı maǵlıwmatlardı 
beriw tiykarında olarda dúnyaqaras qáliplestirilip barıladı. 
Usı bilimler tiykarında oqıwshılar obektiv bolmıstıń 
áhmiyetin ańlap baradı. 

Tálim processinde oqıwshılar bilimler sistemasın iyelep 
qana qalmastan bálki iskerlik, kónlikpe hám mamanlıqların 
payda etedi. 

Bilimlerdiń ámelde bir neshe márte qollanılıwı kónlik-
peleriniń payda bolıwına alıp keledi. Kónlikpe – bul ózle-

stirip alınǵan bilimler tiykarında ámelge asırılatuǵın hám 
ámeliy tárepten maqsetke muwapıq háreketlerge tayarlıqta 
sáwlelengen sanalı iskerlik. Demek, kónlikpe belgili bir 
iskerlikti shólkemlestiriw jolları hám usılların bilip, ózle-
stirip alıw hám de óz bilimlerin ámelde qollana alıw bolıp 
tabıladı. Kónlikpeler belgili bir jaǵdayda ǵana emes, bálkim 
dáslepki shárt-shárayatlar ózgergen waqıtta da belgili bir 
hátti-háreketler qılıw (payda bolǵan tajiriybeler tiykarında) 
qábileti menen súwretlenedi. 

Kónlikpelerdi bilimler menen aralastırıwǵa bolmaydı. 
Hár qanday kónlikpeniń tiykarında bilim jatadı. Bilimler 
pikir almasıwlarda, al kónlikpe bolsa háreketlerde sáwle-
lenedi.  

Mamanlıq belgili bir usıl menen qátesiz orınlanatuǵın, 
úyrenip qalınǵan avtomatlasqan sanalı háreket bolıp 
tabıladı. Mamanlıq bir hárekettiń ózin birdey shárayatta kóp 
márte tákirarlaw nátiyjesinde payda etiledi. Mamanlıq 
qansha puxta bolsa, adam jumıstı sonsha tez jolǵa qoyadı. 

Mamanlıqlar hár-qıylı boladı, sebebi, oqıw 
mamanlıqları - oqıw, seziw, awızeki esaplaw hám basqalar; 
miynet mamanlıqları jumıs quralları menen islew, material-
lar hám de texnika menen qatnasta bolıw hám basqalar; 
háreket mamanlıqları - júriw, júgiriw hám basqalar. Kón-
likpe sıyaqlı mamanlıqta iyelengen bilimler tiykarında pay-
da etiledi. Kónlikpe hám mamanlıq ortasında parıqlı 
tárepleri de bar. Atap aytqanda, oqıwshılar tárepinen ózle-
stirilgen kónlikpe hám mamanlıqlar hár qıylı xarakteristi-
kada boladı. 

Joqarıda aytıp ótilgendey, bilim, kónlikpe hám 
mamanlıqlar tálim processinde payda boladı. Tálim – di-
alektikalıq tárizde rawajlanıp baratuǵın ishki tartıslı process 
bolıp onda eki tárep oqıwshı hám oqıtıwshı qatnasadı. 
Tálim beriw bul oqıwshılarǵa bilimler beriw, olarda kón-
likpe hám mamanlıqlar payda etiw, jańa haqıyqatlardı 
ashıwǵa baǵdarlanǵan dóretiwshilik, logikalıq pikirlewdi 
tárbiyalaw bolıp tabıladı. 

Al, oqıw- oqıwshılardıń ózlestiriw, pikirlew hám de 
háreketlerdi payda etiw processi sanaladı. Oqıw processi-
nen oqıwshılar belgili bolmaǵan, ózlestirmegen maǵlıw-
matlardı ózlestirip baradı. 

Juwmaqlap aytqanda, kásiplik pánlerdi talabalarǵa 
úyretiwde tálimniń innovaciyalıq texnologiyalarınan 
nátiyjeli paydalanıw tálim sapasın asırıwda áhmiyetli faktor 
bolıp esaplanadı. 

Бизнинг давлатимизнинг кучли ривожланиши учун 

ҳар тарафлама етук, ўз фикрига эга ѐшлар даркор. 
Шундай экан биз ўз фикрига эга, эркин фикрлай 
оладиган ѐшларни қандай тарбиялаймиз?, Бизнинг 
ѐшлар эркин фикрлай оладиган даражага етиш учун 
нималарни қилишимиз керак?, Ҳозирги ѐшларимизнинг 
фикрлаш даражаси қай аҳволда каби саволлар кўп 
берилади. Биринчидан бола дунѐга келгандан бошлаб 
уларга эркинлик беришимиз керак, унинг эркин ҳаракат 
қилишига, эркин гапиришига итиборли бўлишимиз 
керак. Масалан бола ўйнаганда, болага саволлар 

берилганда ҳам ҳеч кимнинг ѐрдамисиз ўзи жавоб 
беришга ўргатиш лозим. 

Айрим ота-оналар кичкина болага савол бериб, 
унинг ўрнига ўзлари жавоб беради. Масалан биз кички-
на қиздан унинг исмини сўрасак, унинг ѐндига онаси 
жавоб беради. Бола онасининг айтганини такирорлаб 
айтишга ҳам уялиб қолади. Айрим болалар бўлса эркин 
гапириб ўрганган, доим ўз фикрига, ўз сўзига эга бўла-
ди. Ҳозирги вақтда кичкина болаларга савол берсанг, 
улар ўзлари жавоб беради. Айрим ота-оналар боласи-
нинг тўғри жавоб бермаганига уришади. Лекин биз бу 


